
MOLTAÍ

Iarrann an Coiste um Iompar agus um Thurasóireacht ar an gCoiste um Rialú Buiséadach, mar 
an coiste atá freagrach, na moltaí seo a leanas a ionchorprú ina thairiscint i gcomhair rúin:

1. á chur in iúl gur geal léi cinneadh na Cúirte Iniúchóirí go bhfuil na hidirbhearta is bonn 
le cuntais an Chomhghnóthais Spéir Ghlan 2 (‘an Comhghnóthas’) don bhliain airgeadais 
2022 dlíthiúil agus rialta ar gach gné ábhartha;

2. á mholadh gur seoladh an clár um Eitlíochat Ghlan (‘CA’) in 2022, agus go bhfuil cistiú 
réamh-mheasta de EUR 4.1 billiún ag gabháil leis, ar cistiú é ba cheart a bheith i bhfeidhm 
go dtí 2031.

3. á admháil go raibh an Comhghnóthas i gceannas ar dhá chlár in 2022: clár an 
Chomhghnothais ‘Spéir Ghlan 2’ (‘CS2’) agus ranníocaíocht airgeadais AE de 
EUR 1 755 milliún aige agus an clár um Eitlíocht Ghlan agus ranníocaíocht airgeadais 
suas le EUR 1 700 aige;

4. á chur in iúl gur geal léi gurb ionann ráta forfheidhme na hEitlíochta Glaine agus 100 % 
le haghaidh caiteachas oibríochtúil in 2022; ag tabhairt dá haire gurbh ann d’aistriú CS2 
go dtí céim an tseachadta agus an dúnta, as ar eascair ráta cur chun feidhme 79.2 % ar 
leithreasruithe faoi chomhair íocaíochtaí, de bharr na seirbhísí a soláthraíodh ach nár 
sonrasadh go fóill agus an tús-ualú do ghníomhaíochtaí 2023;

5. ag tabhairt dá haire gur thuairisiscigh an Comhghnóthas ranníocaíochtaí comhchineáil le 
haghaidh gníomhaíochtaí oibríochtúla lena ngabhann luach EUR 2 194 milliún do CS2 
agus lena ngabhann EUR 2 400 ar a laghad don chlár um Eitlíocht Ghlan, agus gur 
dheimhnigh an Comhghnóthas rannaíocaíochtaí comhchineáil carnacha le haghidh 
gníomhaíochtaí breise lena ngabhann luach EUR 1 218.5 milliún as an iomlán de 
EUR 1 376.1 millúin a tuairiscíodh;

6. á chur in iúl gur geal léi an chéad Ghlao oscailte ar Thograí ón gComhghnóthas, mar 
thoradh ar 19 gcomhaontú deontais, arbh ionann iad agus EUR 654 mhillún ar an iomlán;

7. ag tabhairt dá haire gurbh ann d’aistriú chlár CS2 go dtí céim an tseachadta agus an dúnta 
agus á admháil go raibh méadú suntasach ar an ualach oibre in 2022 de bharr bainistíocht 
roinnt tionscadail CS2 ag an am céanna, i dteannta le seoladh an chláir um Eitlíocht 
Ghlan;

8. ag moladh an dul chun cinn i réimse an taighde agus na nuálaíochta, go háirithe i 
dteicneolaíocht le haghaidh monarú inneall agus le haghaidh breosla eitlíochta 
inbhuanaithe agus á iarraidh go ngéarófar an taighde chun rannchuidiú le glasú na 
heitlíochta; ag tathant ar an gCoimisiún cistiú a sholáthar chun teicneolaíochtaí nua a chur 
chun feidhme;

9. ag moladh go ndeonóidh an Pharlaimint urscaoileadh do Stiúrthóir Feidhmiúcháin an 
Chomhghnóthais i ndáil le cur chun feidhme an bhuiséid don bhliain airgeadais 2022.


